
Illoqarfiup ilaanut pilersaarummi nunaminertat, illut nutaat, pisuinnaat aqqutaat, aqqusernit 
il.il. qanoq atorneqassanersut, inissinneqassanersut aammalu immikkoortup aalajangersima-
sup iluani qanoq ilusilersorneqassanersut aalajangersarneqartarput.  

Illoqarfiup ilaanut pilersaarut nassuiaatitaqarpoq aammalu illoqarfiup ilaanut pilersaarummut 
aalaajangersagartaqarluni, tassanilu ilitsersuutinik nassuiaatitaqarluni.  

Nassuiaatini illoqarfiup ilaanut pilersaarutip siunertaa anguniagaalu naatsumik oqaluttuarine-
qartarput, illoqarfiup ilaanut pilersaarusiorfiusumi eqqaanilu pioreersut aammalu illoqarfiup 
ilaanut pilersaarut pilersaarutinut allanut qanoq attuumassuteqarnersoq. 

Illoqarfiup ilaanut pilersaarusiorfiusumi aalajangersakkat atuuttussaviupput. Assitai oqaaser-
taalu kipungasunik allatat atorlugit illoqarfiup ilaanut pilersaarusiorfiusoq nassuiaateqarfigi-
niarneqarlunilu takussutissiiviginiarneqarpoq.  

Nunaminertanik atuisarneq pillugu Inatsisartut peqqussutaat nr. 6 19. december 1986-
imeersoq, Inatsisartut peqqussutaanni nr. 1 18. juni 1987-imeersukkut allanngortinneqartoq, 
nunaminertanik atuisarneq pilersaarusiortarnerlu pillugit aamma Nalunaarut nr. 23 18. no-
vember 1992-imeersoq malillugit kommunalbestyrelsi illoqarfiup ilaanut pilersaarusiortussaa-
titaavoq: 

Kommunip pilersaarusiornerata piviusunngortinneqarnissaa qulakkeerniassallugu pisaria-
qartinneqarpat. 

• 

Angisuumik illuliassaq, atortulersuutit imaluunniit nunaminertamik tunniussinerit aallar-
tinneqartinngagit. 

• 

Illoqarfiup ilaanut pilersaarusiortussaatitaanerup siunertaraa pilersaarusiornermi annertuneru-
sumik ataqatigiissaarisoqarnissaa innuttaasullupeqataatinneqarnissaat.  

Taamaattumik illoqarfiup ilaanut pilersaarut sivikinnerpaamik sapaatit akunnerini arfinilinni 
tamanut saqqummiunneqassaaq. Taamaalereerpat Kommunalbestyrelsip naammagittaalliutit 
imaluunniit oqaaseqaatit allannguutissatullu siunnersuutit naliliiffigissavai, pilersaarut inaaru-
taasumik akuersissutigineqavitsinnagu. 

Illoqarfiup ilaanut pilersaarutip inatsisitigut atuuffii illoqarfiup ilaanut pilersaarummi erseq-
qissumik allaaserineqarput. 

Kommunalbestyrelsip matumuuna Illoqarfiup 
ilaanut 3A4-3-mut pilersaarut, Sarfaarsuit 
Timaat-nut siunnersuut oqallisissiaralugu 
tamanut saqqummiuppaa. 

 

 

Illoqarfiup ilaanut 3A4-3-mut pilersaarut, 
Sarfaarsuit Timaat. 

NASSUIAAT 

Sanaartorfissaareersuni inissianut uiguleriiaa-
nut quleriinnullu inissialiorfissat ikittuin-
nanngorput. Maluginiarneqarpoq nunaminer-
tat piginneqatigiilluni inissialiornernut, suli-
sunut inissialiornernut assigisaannullu sanaar-
tornissanut nunaminertat piumaneqaleralut-
tuinnartut. 

Illoqarfiup ilaanut 3A9-1-imut pilersaarummi, 
Sarfaarsuit Timaat, taamaalilluni nunaminer-
taq Siaqqinnerup kitaaniittoq inissianut 90-
100-nut marlunnik-pingasunik quleriinnut 
sanaartorfissatut siunnersuutigineqarpoq. 

Tamanna Siaqqinnermit aqqusinertigut attavi-
lerneqassaaq. 

Pilersaarutinut allanut attuumanera. 

Siunnersuut Pilersaarut 3A4-3, Sarfaarsuit 
Timaat inissisimavoq Immikkoortoq 3A4-mi, 
Siaqqinnerup kujataani Kommunimi Nuummi 
ukiut 1993-2005-imut pilersaarummi inissia-
liorfissatut immikkoortinneqarpoq. 

Pisussaaffittut sunniuteqarallarneq. 

Pisussaaffittut sunniuteqarallarneranut atavoq 
piffissaq, pilersaarummut siunnersuutip tama-
nut oqallisissiassanngorlugu saqqummiunne-
qarfia. Piffissami tassani illoqarfiup ilaani 
pilersaarutip iluani suliassanik aallartitsiso-
qassanngilaq, innuttaasut pilersaarummut 
sunniuteqarsinnaanerannik akornusersuisunik, 
imaluunniit illoqarfiup ilaani inaarutaasumik 
pilersaarutip imarisaanut akornusersuisunik. 

Pisussaaffittut sunniuteqalivinnera. 

Pisussaaffittut sunniuteqalivinnera atulissaaq 
piffissami illoqarfiup ilaani pilersaarutip 
akuerineqarnera tamanut nalunaarutigineqar-
nerani. Pilersaarutip akuerineqavinnerani pi-
lersaarutip killingata iluani suliassanik aallar-
titsisoqassanngilaq, illoqarfiup ilaani pilersaa-
rutip aalajangersagaanut akornusersuisunik. 

Tamanut saqqummiunneqarnera 

Siunnersuut Pilersaarut 3A4-3, Sarfaarsuit 
Timaat oqallisissianngorlugu tamanut saq-
qummiunneqassaaq 9. december 1998-imit 
20. januar 1999-ip tungaanut. 

Oqallisissianngorlugu saqqummiunneqarfiata 
iluani periarfissaqarpoq siunnersuut pillugu 
uparuaanissamut oqaaseqaateqarnissamullu. 
Uparuaanerit oqaaseqaateqarnerillu piffissaa-
gallartillugu saqqummiunneqartut Kommu-
nalbestyrelsip siunnersuummik inaarutaasu-
mik suliarinninneranut ilaatinneqassapput. 

Uparuaatit oqaaseqaatillu piffissaliussap 
naannginnerani Nuup Kommuneata tigoreer-
simasassai, allakkatigut saqqummiunneqas-

sapput, uungalu qaatiguuliorneqarlutik: Nuuk 
Kommunea, Teknikkimut Avatangiisinullu 
Ingerlatsivik, Postboks 1005, 3900 Nuuk.  

Siunnersuutip naqitanngornera Nunatta Atua-
gaateqarfiani, kommunip saaffiginnittarfiani 
imaluunniit Teknikkimut Avatangiisinullu 
Ingerlatsivimmi, oqarasuaat 32 33 77 lokal 
310, pissarsiarineqarsinnaavoq. 

 

Aalajangerneqavinnera. 

Tamanut saqqummiunneqarnerani piffissa-
liussap naanerata kingorna pilersaarutip aala-
jangerneqavinnissaa Kommunalbestyrelsip 
isummerfigissavaa, isummerfiussallunissaaq 
innuttat siunnersuutaat ilanngullugit allann-
gortitsisoqassanersoq. 

AALAJANGERSAKKAT 

Matumuuna kommunalbestyrelsip aalajanger-
sakkat makku aalajangiuppai nunaminertanik 
atuineq pilersaarusiornerlu pillugit Inatsisartut 
Ileqqoreqqusaat nr. 6, 19. december 1986-
imeersoq naapertorlugu, Inatsisartut Ileqqo-
reqqusaanni nr. 1,  18. juni 1987-imeersumi 
allanngortinneqartut kiisalu nunaminertarnik 
atuineq pilersaarusiornerlu pillugit Inatsisartut 
Nalunaarutaat nr. 23,  18. november 1992-
imeersoq kingorna allanngortinneqarsimasut 
ilanngullugit. 

§ 1 Illoqarfiup ilaanut pilersaarutip siu-
nertai 

1.1 Pilersaarutip qulakkiissavai: 

• nunaminertap siunertalimmik inis-
sianik 2-3-nik quleriinnik sanaar-
torfigineqarnissaa. 

• sanaartukkat eqqaanni sanaartor-
fiunngitsunut tulluussarneqassap-
put. 

• sanaartukkat ilutsimikkut, qalipaa-
timikkut sanaartornermilu atortuti-
gut ataqatigiillutik tulluutsinnissaat. 

§ 2 Pilersaarutip sumiinnera agguarnera-
lu 

2.1 Pilersaarut Takussutissiani nr. 1   aam-
ma 2-mi takutinneqartutut killeqassaaq. 

2.2 Nunaminertaq katillugu 6,1 ha-mik an-
gissuseqarpoq. 

§ 3 Nunaminertap atorneqarnera 

3.1 Nunaminertaq inissianut 90-100-nut 
sanaartorfissianngussaaq. 

3.2 Illut mikinerumaartut tamaani inissin-
neqarsinnaapput teknikkikkut pilersui-
nermut attuumassuteqartut.  

§ 4 Aqqusernit aqqusineeqqallu 

4.1 Aqqusernit biilillu uninngaartarfii sa-
naartorneqassapput, soorlu Takussutis-
siaq 2-mi takutinneqartutut. 

4.2 Illut killinginit inissiaqarfiit aqqusernisa 
qeqqisa tungaannut 7,5 meteriussaaq. 

4.3 Inissianut pingasunut biilinut uninn-
gaartarfiit marluk sanaartorneqassapput. 

4.4 Inissianut ataasiakkaanut aqqusineeqqat 
2 meterisut silitsigissapput, ½ meteri-
mik silitsigisunik illuttut sinilerlugit, 
annaassiniarnernut naatsorsuutigineqar-
tussat.  

§ 5 Sanaartukkat annertussusaat inissif-
fiilu 

5.1 Tunngaviusumik sanaartorfiussapput 
Takutitassiaq nr. 2-mi takutinneqartut 
iluini. 

5.2 Toqqaviit pisariaqannitsumik portu-
naarneqassanngillat, tassa toqqaviit 
nunavimmit pukkinnerpaaffiisa 0,5 
meterit qaangissanngilaat. 

5.3 Inissiat immikkoortoq 1-imiittut mar-
lunnik qulereeqassapput. Immikkoortoq 
2-miittut 2-3-nik qulereeqassapput. 

5.4 Toqqorsiviit quit sanaartorfissat takuti-
tat iluinissapput. 

§ 6 Sanaartukkat silatimikkut isikkui 

7.1 Sanaartukkat qisunnik alipanneqarsin-
naasunik qallerlugit silatilerneqassapput 
imaluunniit plade-t qalliutissat qisuillu 
qalliutissat akuleriissillugit. 

7.2 Silataat avannamut/kujammut aamma 
kangimut/kimmut sammitinneqassap-
put. 

7.3 Qaliat qernertunik qalissialerlugit. 

7.4 Qaliat 25 grader missaanni uingatillugit 
ilusilerneqassapput inngigissutullu san-
aneqassallutik. 

7.5 Qalipaasiisoqassaaq qalipaatit pillugit 
kommunalbestyrelsip akueralugu ataat-
simut nunaminertamut pilersaarutaa ma-
lillugu. 

7.6 Pissutsit immikkut ittut periarfissaqar-
titsisinnaappata ataasiakkaani sanaar-
tukkat isikkumikkut, iluatsimikkut, qa-
lipaatimikkut sanaartornermilu atortu-
mikkut eriaginarsinnaasut akuerineqar-
sinnaapput, pineqarput illut Kalaallit 
Nunaanni inissialioriaatsinut nalingi-
naasunut ilaanngitsut, piffissarli siusin-
nerusoq eqqarsaatigalugu inissialio-
riaatsip ineriartortinneranut pingaarute-
qalersinnaasut, soorlu sanaartoriaatsit 
pinngortitamut attuumassuteqartut, 
soorlu kalaallit atortorisaannik sanaarto-
riaatsit, sanaartukkat nukissiornermut 
sipaarutaasinnaasut, imaluunniit silap 
pissusaa aallaavigalugu sanaartukkat. 

Sanaartukkat taamaattut qulaani taane-
qartunut sanaartoriaatsinut nutaanut 
pingaaruteqarnerat uppernarsarneqar-
sinnaasariaqarpoq kiisalu sanaartorfik 
ataatsimut isigalugu naleqqussarnerat 
silatimikkullu takkuminarnerat, tamati-
gullu taamaattut ataasiakkaat Kommu-
nalbestyrelsimit akuerineqaqqaartaria-
qassapput. 

7.7 Sanaartorfiit ataasiakkaat iluini naatsor-
suutigineqartariaqarpoq annikitsumik 
qaartiterisoqartarnissaa, sanaartukkat 
siunertalimmik imminnut tulluussarlugit 
inissitsiternissaat pisinnaanngorlugu, 
soorlu isikkiveqarnermikkut allatigullu 
imminnut akornusersortinnaveersaarlu-
git.  

§ 7 Nunaminertat sanaartorfiunngitsut 

7.1 Nunaminertat sanaartorfiunngitsut sa-
naartornerup nalaani, kiisalu qaarsunik 
qaartiterinerni, sapinngisamik innaler-
naveersaarneqassapput. Nunaannaat in-
narlerneqartut iluarsaateqqinneqassap-
put. Pingaartumik nunaminertaq piler-
saarutip kangimut killigisaani qunneraq 
innarlernaveersaarneqassaaq. 

7.2 Nunaminertat sanaartorfiunngitsut anni-
kitsumik nunngarusiornernut naatsiivit-
tulluunniit atorneqarsinnaapput, inis-
siamut ataatsimoorussatulluunniit illu-
mut atatillugit suliarigaanni, taamatullu 
aqqusinernut allanulllu ungasissusissa-
nut aalajangersakkat eqquutsinneqarpa-
ta. 

7.3 Inissialiorfimmi parabolantenne-mik 
nappaasoqarsinnaavoq, inissiaqarfimmi 
najugalinnit tamanit atorneqarsinnaa-
soq, peqatigiiffik antenne-uteqarfik aq-
qutigalugu. 

§ 8 Teknikkikkut atortut 

8.1 Sanaartorfissamik tunineqarnermi 
sanaartorfigissaanermi akileeqataaso-
qartassaaq. Sanaartorfigissaanermi 
ilaapput nunaminertap imermik 
pilersorneqarneranut, 
kuuffilersorneranut, aqqusinniorneranut, 
biilit uninngaartarfiinut, kiisalu biilit 
uninngaartarfiinit inissiat tungaannut 
aqqusineeraliornerit. 

8.2 Tatsit, ilaapput qalianit kuullutik ta-
sinnguuttut, pisortat kuuffiitigoortinne-
qassanngillat, imalli kuutsinneqassallu-
tik sanaartukkanut, aqqusinernut, aqqu-
sineeqqanut nunaminertanullu sanaar-
torfiunngitsunut akornusersuitinnagit. 

§ 9 Akuerineqarnera 

9.1 Taamaalilluni siunnersuutitut akuerine-
qarpoq Nuup Kommuneata Kommunal-
bestyrelsianit ulloq 23. november 1998. 

 

Nuup Kommunea ulloq 27. november 1998. 

 

Agnethe Davidsen / Kim Hvistendahl 
borgmester  fg. adm. direktør 

Illoqarfiup ilaanut pilersaarummi nunaminertat, illut nutaat, pisuinnaat aqqutaat, aqqusernit 
aqqusineeqqat il.il. qanoq atorneqassanersut, inissinneqassanersut aammalu immikkoortortap 
aalajangersimasup iluani qanoq ilusilersorneqassanersut aalajangersarneqartarput.  

Illoqarfiup ilaanut pilersaarut nassuiaatitaqarpoq aammalu illoqarfiup ilaanut pilersaarummut 
aalaajangersagartaqarluni, tassanilu ilitsersuutinik nassuiaatitaqarluni.  

Nassuiaatini illoqarfiup ilaanut pilersaarutip siunertaa anguniagaalu naatsumik oqaluttuarine-
qartarput, illoqarfiup ilaanut pilersaarusiorfiusumi eqqaanilu pioreersut aammalu illoqarfiup i-
laanut pilersaarut pilersaarutinut allanut qanoq attuumassuteqarnersoq. 

Illoqarfiup ilaanut pilersaarusiorfiusumi aalajangersakkat atuuttussaviupput. Assitai oqaaser-
taalu kipungasunik allatat atorlugit illoqarfiup ilaanut pilersaarusiorfiusoq nassuiaateqarfigi-
niarneqarlunilu takussutissiiviginiarneqarpoq.  

Nunaminertanik atuisarneq pillugu Inatsisartut peqqussutaat nr. 6 19. december 1986-imeer-
soq, Inatsisartut peqqussutaanni nr. 1 18. juni 1987-imeersukkut allanngortinneqartoq aamma 
nunaminertanik atuisarneq pilersaarusiortarnerlu pillugit Nalunaarut nr. 23 18. november 
1992-imeersoq malillugit kommunalbestyrelsi illoqarfiup ilaanut pilersaarusiortussaatitaa-
voq: 

Pisariaqartinneqarpat kommunip pilersaarusiornerata piviusunngortinneqarnissaa qulak-
keerniassallugu. 

• 

• Angisuumik illuliassaq, atortulersuutit imaluunniit nunaminertamik tunniussinerit aallar-
tinneqartinnagit. 

Illoqarfiup ilaanut pilersaarusiortussaatitaanerup siunertaraa pilersaarusiornermi annertuneru-
sumik ataqatigiissaarisoqarnissaa innuttaasullu peqataatinneqarnissaat.  

Taamaattumik illoqarfiup ilaanut pilersaarut sivikinnerpaamik sapaatit akunnerini arfinilinni 
tamanut saqqummiunneqassaaq. Taamaalereerpat Kommunalbestyrelsip oqaaseqaatit allan-
nguutissatullu siunnersuutit naliliiffigissavai, pilersaarut inaarutaasumik akuersissutigineqa-
vitsinnagu. 

Illoqarfiup ilaanut pilersaarutip inatsisitigut atuuffii illoqarfiup ilaanut pilersaarummi erseq-
qissumik allaaserineqarput. 

  NASSUIAAT  
  Illoqarfiup ilaanut pilersaarut 3A4-4, Sarfaarsuit  

Matumuuna Kommunalbestyrelsip Illoqarfiup 
ilaanut Sarfaarsuarnut pilersaarutip 3A4-4-ip 
inaarutasumik akuersissutigineqarnera saq-
qummiuppaa.  

NASSUIAAT 

Matumuuna Kommunalbestyrelsip Illoqarfiup 
ilaanut pilersaarummut 3A4-4-mut, Sarfaarsuit, 
siunnersuut tamanut oqallisissianngorlu-gu 
saqqummiuppaa. 

Pilersaarutip tunuliaqutaa 

Nuummi inissaaleqinerup millisarneqarnis-
saa-nut ilaatillugu Sarfaarsuit Timaata kuja-
taa´tu-ngaani inissiaqarfimmik pilersitsiso-
qarnissaanut periarfissiisoqarpoq. 

Pilersaarusiorfiusoq 

Killilersornera 

Illoqarfiup ilaanut pilersaarusiorfiusoq avan-
namut avannaatalu kangianut inissiaqarfinnik 
Uiaq Qattaallu aqquserngannit killilerneqar-
poq. Immikkoortortaq kangimut qaqqasunna-
mik kujammullu Sarfaarsunnut aqqusinermik 
killilerneqarpoq. Illoqarfiup ilaanut pilersaa-
rusiorfiusoq kimmut Atertami inissiaqarfim-
mik killilerneqarpoq. 

Immikkoortortaq 10 ha miss. angissuseqar-
poq. 

Nunaminertat 

Pilersaarusiorfiusup kangia´ tungaa qaqqa-
sunnaavoq kimmullu sivinngarissumik nakka-
riarneqarluni kote 50 missaaniit kote 20 mis-
saanut. Immikkoortortap kitaa´ tungaa nunaa-
voq pukkitsoq. 

Pilersaarutip siunertaa anguniagaalu 

Siunertaq  

Illoqarfiup ilaanut pilersaarutip nutaamik inis-
siaqarfimmik inissiat 130-t miss. amerlatigisut 
marlunnik pingasunillu quleriillit pilersinnis-
saa-nut periarfissaliinissaq siunertaraa. Inis-
siat Nuup Kommuneani sulisunut inissiatut 
sananeqassapput. 

Pilersaarusiorfiusup avannaata´tungaa im-
mikkoortortap qiterisaqarfissaatut immikkoor-
tinneqassaaq. 

Ilanngullugu illoqarfiup ilaanut pilersaarutip 
qulakkiissavaa sanaartorneq pilersaarusiorfiu-
sup eqqaaniittunut nunaminertanut sanaartor-
figeqqusaanngitsunut immikkoortortanullu 
sanaartorfigineqartunut naleqqussarneqarnis-
saa. Aamma illoqarfiup ilaanut pilersaarutip 
sanaartornerup ilusaa, qalipaatai atortuilu 
ataatsimoortutut isikkoqarnissaat qulakkiissa-
vaa. 

Pilersaarusiorfiusup kujataa´tungaa aqqusernit 
Peter Thårup Høeghip Aqqutaa, Nuussuaq 
Sarfaarsuillu allanngortinneqarnissaannut 
immikkoortinneqarpoq. 

 

Illoqarfimmut naleqqiullugu immikkoortortap sumiiffia.

Pilersaarusiorfiusup killilersornera. 

Sanaartorneq  

Sanaartorneq nutaaq quleriit marluk pinga-
sun-ngorlugit ingerlanneqassaaq. Sanaartuk-
kat qisunnik salliligalersorneqassapput. 

Aqqusernit uninngasarfiillu 

Immikkoortortaq Qattaakkut, Manguaqqakkut 
Sarfaarsukkullu tikinneqarsinnaassaaq. 

Sanaartornermut atatillugu najugaqartunut 
pulaartuinullu biilinut uninngarsarfimmik 
pisariaqartinneqartumik pilersitsisoqassaaq. 

Pilersaarutinut allanut attuumassuteqarne-
ra 

Kommunimut pilersaarut 

Pilersaarut inissisimavoq Immikkoortortaq 
3A4-mi, Siaqqinnerup kujataani Kommunimi 
Nuummi ukiut 1993-2005-imut pilersaarummi 
inissialiorfissatut qiterisaqarfilerlugu tassungalu 
suliffeqarfiit atasut immikkoortinneqarpoq. 

 

 

Teknikkikkut pilersuineq 

Ledningit, innaallagiaq, imeq kuuffissuillu nu-
nap iluaniitinneqassapput. 

Avatangiisinut tunngasut 

Kuuffissualiorneq  

Imikoq kuuffissuartiguussaaq. Nunap qaavani 
imeq kuuffissuarnut ingerlaartinneqassanngilaq, 
imatulli ingerlaartinneqassalluni immik-
koortortami sanaartukkat allat, aqqusineeqqat, 
aqqusernit nunaminertallu sanaartorfigineqan-
ngitsut akornusersortussaajunnaarlugit. 

Eqqaavilerineq  

Immikkoortortaq Nuup Kommuneata eqqaavi-
lerisarneranut malittarisassiat sukkulluunniit 
atuuttut malillugit ilanngunneqassaaq. 

Inatsisitigut sunniutit 

Illoqarfiup ilaanut pilersaarutip siunissami pi-
lersaarusiorfiusup inerisarneqarnissaa nalim-
massaavigaa. Tamannalu pissutigalugu  taa-
maallaat allannguuteqartoqartillugu aatsaat pi-
lersaarummi aalajangersakkat atuutsinneqaler-
tartut. Manna tikillugu inatsisitigut atuutsinne-
qartut ingerlaannassapput - aamma piginnittoq 
allanngoraluarpalluunniit.  

Inatsisitigut sunniutit inaarutaasumik atuut-
tunngortussat 

Illoqarfiup ilaanut pilersaarut tamanut saq-
qummiunneqareerpat kommunalbestyrelsimiillu 
inaarutaasumik akuersissutigineqareerpat, nu-
naminertat, illut atortulersuutillu illoqarfiup 
ilaanut pilersaarummi ilaatinneqartut atorneqas-
sapput sanaartorneqarlutilluunniit illoqarfiup 
ilaanut pilersaarummi aalajangersakkanut naa-
pertuuttumik. 

Pissutsit immikkut itsillugit annikinnerusumik 
unioqqutsisoqarsinnaavoq. Unioqqutsinerilli 
annertuneruppata nutaamik illoqarfiup ilaanut 
pilersaarusioqqittoqassaaq. 

Illoqarfiup ilaanut pilersaarut namminermini 
nunaminertanik, illunik atortulersuutinillu pi-
lersaarummiittuni pilersitsinissamut kingune-
qartitsinngilaq. 

Maannakkumut nunaminertanik, illunik atortu-
lersuutinillu atuineq inatsisitigut unioqqutit-
sinngitsoq maannakkutut ingerlatiinnarneqar-
sinnaavoq, akerlianilli soorlu allaanerusumik 
atuineq imaluunnit nutaanik sanaartorneq illo-
qarfiup ilaanut pilersaarummut naapertuuttaria-
qarpoq. 

Tamanit oqallisigineqarnera akuersissutigi-
neqarneralu 

Illoqarfiup ilaanut pilersaarummut 3A4-4-mut, 
Sarfaarsuit, siunnersuut ulloq 7. februar 2001-
imiit ulloq 21. marts 2001-ip tungaanut tamanut 
oqallisissianngorlugu saqqummiunneqarpoq.  

Oqallinnerup nalaani oqaaseqaatinik akerliliis-
sutinilluunniit pingaarutilinnik saqqummiussi-
soqanngilaq. Kommunalbestyrelsip Illoqarfiup 
ilaanut pilersaarut 30. marts 2001 ataatsimiik-
kami suliaraa, siunnersuutillu tamanut saq-
qummiunneqarneranut sanilliullugu annertuu-
mik allannguuteqartinnagu akuersissutigalugu. 

AALAJANGERSAKKAT 

Matumuuna kommunalbestyrelsip aalajanger-
sakkat makku aalajangiuppai nunaminertanik 
atuineq pilersaarusiornerlu pillugit Inatsisartut 
peqqussutaat nr. 6, 19. december 1986-
imeersoq naapertorlugu, Inatsisartut peqqussu-
taanni nr. 1,  18. juni 1987-imeersukkut allann-
gortinneqartoq kiisalu nunaminertanik atuineq 
pilersaarusiornerlu pillugit Inatsisartut Nalunaa-
rutaat nr. 23, 18. november 1992-imeersoq kin-
gorna allanngortinneqarsimasut ilanngullugit. 

§ 1 Illoqarfiup ilaanut pilersaarutip siu-
nertai 

1.1 Pilersaarutip siunertarai: 

• 130-t miss. inissiartalimmik inissiaqarfim-
mik pilersitsinissamut periarfissiinissaq. I-
nissiat Nuup Kommuneani sulisunut inissia-
tut sanaartorneqassapput. 

• Ataatsimoorussamik siunertalimmik im-
mikkoortortamik pilersitsinissamut periar-
fissiinissaq. 

• Pilersaarusiorfiusup iluani sanaartukkat i-
lusaat, qalipaataat atortuilu eqqarsaatiga-
lugit ataatsimoortutut isikkorqarnissaat. 

§ 2 Pilersaarutip sumiinnera agguarneralu 

2.1 Pilersaarut ilanngussani 1 aamma 2-mi 
takutinneqartutut killeqassaaq. 

2.2 Pilersaarusiorfiusup immikkoortuata i-
laanut 1, 2 aamma 3-mut ilanngussani 1 
aamma 2-mi takutinneqartutut agguarne-
qassasoq. 

2.3 Immikkoortortaq 10 ha miss. angissuse-
qarpoq. 

§ 3 Nunaminertap atorneqarnera 

3.1 Nunaminertaq inissianut pukkitsunut 
eqimasunullu kiisalu quleriiaatut atorne-
qarnissaa aalajangersarneqarpoq. 

3.2 Immikkoortortaq inissianut 130-t miss. 
amerlatigisunut immikkoortinneqarpoq. 

3.3 Immikkoortup ilaa 1 inissianut 110-t 
miss. amerlatigisunut atorneqassaaq. 

3.4 Immikkoortup ilaa 2 inissianut 20-t miss. 
amerlatigisunut atorneqassaaq. 

3.5 Immikkoortup ilaa 3 minnerusumut qite-
risaqarfimmut arsaattarfilerlugu, meeqqe-
rivilerlugu, pisiniarfilerlugu, cafélerlugu, 
klubbilerlugu, najugaqartut illulerlugit 
il.il. immikkoortinneqarpoq. 

3.6 Nunaminertat sanaartorfiussanngitsut i-
nissialiorfiussanngitsullu nunaminertatut 
sanaartorfigeqqusaanngitsutut, aneera-
saartarfittut biilinullu uninngasarfittut 
immikkoortinneqassapput sanaartukkallu 
atortulersuutillu tamaannga inissinneqas-
sanngillat. Kisianni pinnguartarfiit, ar-
saattarfiit, issiaartarfiit, ikumatitaasiviit, 
aliannaarsaarfiilluunniit minnerusut assi-
gisaaluunniit nunaminertanik sanaartorfi-
geqqusaanngitsutut aneerasaartarfittul-lu 
atuuffiinut naapertuuppata inissinneqar-
sinnaapput. 

3.7 Immikkoortortap iluani containerinik 
eqqaavinnik inissiisoqarsinnaavoq. 

3.8 Pilersaarusiorfiusumi immikkoortortamut 
teknikkikkut pilersuinermut atortulersui-
soqarsinnaavoq, angissutsimikkut isik-
kumikullu sanaartukkanut tulluarsarne-
qarpata. 

§ 4 Aqqusernit aqqusineeqqallu 

4.1 Pilersaarusiorfiusoq kangia´tungaaniit 
Qattaamiit aqqusinermik tallineqartussa-
mik tikinneqarsinnaassaaq. Immik-
koortortami sanaartorfiusup sinneranut 
angallanneq Sarfaarsuit aqqusernanit, 

Mannguaqqap aqqusernanut atassuserne-
qartussamit pisassaaq. Ilanngussat 1 
aamma 2 takukkit. 

4.2 Ilanngussani 1 aamma 2-mi takutinneqar-
tutut aqqusineeraliortoqassaaq. 

4.3 Aqqusineeqqat 2 meterisut silitsigissap-
put, ½ meterimik silitsigisunik illuttut si-
nilerlugit, annaassiniarnernut assigi-
saanullu naatsorsuutigineqartussat. 

4.4 Takutitassani 1 aamma 2-mi takutinne-
qartutut aqqusernit 5,5 meterisut, sinaat 
pinnagit, silitsigissapput. 

4.5 Inissiat pingasuugaangata biilinut mar-
lunnut uninngaatarfeqassaaq. 

4.6 Immikkoortortami aqqusernit aqqusi-
neeqqallu qaammaqqutaat minnerpaamik 
3,5 meterisut portutigissapput. 

§ 5 Sanaartukkat annertussusaat inissif-
fiilu 

5.1 Takutitassaq 2-mi iluini takutinneqartut 
nutaamik sanaartorfiussapput. 

5.2 Sanaffissap titarnera aqqusernup qeqqa-
nut minnerpaamik 7,5 meteriussaaq. 

5.3 Inissiat immikkoortup ilaani 1 aamma 2-
miittut marlunnik-pingasunik qulereeqas-
sapput. Immikkoortoq 3-miittut portuner-
paamik marlunnik qulereeqassapput. 

5.4 Quit inissiaqarfinnut atatillugit sanaartor-
neqassapput. 

§ 6 Sanaartukkat silatimikkut isikkui 

6.1 Sanaartukkat qisunnik qalipanneqarsin-
naasunik qallerlugit silatilerneqassapput 
imaluunniit plade-t qalliutissat qisuillu 
qalliutissat akuleriissillugit. 

6.2 Qaliat qernertunik qalissialerlugit 20o 
missaani sivingassuseqassapput. Qaliat il-
luttut sivingaqatigiissapput. 

6.3 Toqqaviit pisariaqanngitsumik portunaar-
neqassanngillat, imaappoq toqqaviit nu-
navimmut portussusaat 0,5 meteri  qaan-
gersimassanngilaat. 

§ 7 Teknikkikkut atortulersuutit 

7.1 Teknikkikkut atortulersuutit, soorlu kuuf-
fissuit, innaallagiaq imermillu pilersuineq 
nunap iluatigoortinneqassapput. 

7.2 Imeq nunap qaavaniittoq kuuffissuarnut 
ingerlatinneqassanngilaq, kussinernulli 
ingerlatinneqassalluni, taamaalilluni eq-
qaani sanaartukkanut akornutaaqqunagu. 

7.3 Imikoq kuuffissuartigoortinneqassaaq. 

7.4 Sanaartukkat innaallagissamut atassuser-
neqassapput. 

7.5 Pilersaarusiorfiusumi paraboli ataaseq 
ikkunneqarnissaa akuersissutigineqarsin-
naavoq, taannalu najugaqartut tamarmik 
soorlu peqatigiiffiliorlutik atorsinnaasa-
riaqarlugu. 

7.6 Teknikkikkut atortulersuutit, innaallagis-
samut sakkortusaaviit il.il. tulluartumik 
inissinneqassapput, taamaalilluni immik-
koortortamut tamaat isigalugu kusanaalli-
saaritinnagit. 

§ 8 Nunaminertat sanaartorfigeqqusaan-
ngitsut 

8.1 Sanaartornerup atortulersuinerullu na-
laani nunagissaanermi nuna sapinngisa-
mik ajoqusernaveersaarneqartariaqarpoq. 

8.2 Nunagissaareernerup kingorna nunami-
nertat sanaartorfiunngitsut atortulersuif-
fiunngitsullu pissusaattut isikkoqalersin-
neqassapput, nunaminertallu qaartiteri-

nermi angallassinermiluunniit siaruarfiu-
sut salinneqarlutik. 

8.3 Nunaminertat sanaartorfiunngitsut naaso-
qarfii imaluunniit qaavi sanaartorneq alla-
tulluunniit iliorneq pissutigalugu ase-
rorneqartut iluarseqinneqassapput. 

8.4 Nunaminertat sanaartorfigineqanngitsut 
arlaannaanilluunniit inissiivittut sivisune-
rusumik atorneqassanngillat. 

8.5 Erngup aqqutaata pingaarnerpaap paava 
ungalulerneqassaaq. 

§ 9 Avatangiisinut tunngasut 

9.1 Immikkoortortami inissianik sanaartu-
linnginnermi imaluunniit avatangiisinut 
mianernartunik atuisoqalersinnagu qular-
naarlugu paasineqaqqaartariaqarpoq pi-
lersaarusiorfiusup eqqaani inuussutissar-
siortunit avatangiisinik ajoqusiisinnaaneri 
killissarititaasut atuuttut qaangerlugit 
sunniinngitsut. 

§10 Nutaamik sanaartornerup atulersinne-
ranut piumasaqaatit 

10.1 Nuup Kommuneanit akuersissuteqartin-
nani nutaamik sanaartorneq atulersinne-
qassanngilaq. 

§11 Pilersaarutip atorunnaarsinnera 

11.1 Illoqarfiup ilaanut pilersaarut 2.24, 
Siaqqinnermi inissiaqarfik nutaaq, ma-
tumani illoqarfiup ilaanut pilersaarum-
mut ilanngunneqartoq matumuuna 
atorunnaarsinneqarpo 

AKUERSISSUTIGINEQARNERA 

Taamaalilluni Nuup Kommuneani Kommunal-
bestyrelsimit siunnersuut akuersissutigineqar-
poq ulloq 30. marts 2001. 

 

 

Nuup Kommunea ulloq  

 

Agnethe Davidsen / Alice Steenor 
borgmester  allaf. Pisortaaneq 

 

Tamanut saqqummiunneqarpoq ulloq  

Siunnersuut  

Illoqarfiup ilaanut  pilersaarut  3A9-1, 
Qarsaalik. 
 

 
Matumuuna kommunalbestyrelse-p illoqar-
fiup ilaanut pilersaarut 3A9-1, Qarsaalik kik-
kunut tamanut oqallisigisassanngorlugu saq-
qummiuppaa. 
 

 
Illoqarfiup ilaanut  pilersaarut 3A9-1, Qarsaalik. 
 
 
NASSUIAAT   
 
Ineqarfiit piusut iluanni illunut ugaluleriaan-
nut sanaartorfissat ikittuaqqaraannanngorput. 
Nunaminertanik piginneqatigiilluni illulior-
nissamut, sulisunut inissiassanut assigissaa-
nullu atugassanik perusunneq annertusiartor-
toq nalunaarsorneqarsinnaavoq.  

Illoqarfiup ilaanut pilersaarummut 3A9-1 
Qarsaalik taamaalilluni sumiiffimmut Siaqqi-
nerup kitaatungaanut inissinneqassaaq pisor-
tani sulisunut inissialiornissamut 30-it mis-
saaniittunut marlunnik quleriilinnut sanaartor-
figisassanngorlugu. 

Sumiiffiup kitaatungaaniippoq sisorartarfik 
taava inissiat sisorartarfiit eqqarsaatigalugit 

inissinneqassapput taamaalilluni taanna al-
lannguuteqalaartitsinikkut pigineqarniassam-
mat. 

Siaqqinermiik sumiiffiup tungaanut aqqusini-
lerneqassaaq. 

Illoqarfiup ilaanut pilersaarummut  3A9-1, 
Qarsaalik Kommune-mut pilersaarummut 
tapiliussamut nr. 8-imut, Inissiaqarfinnut Ii-
minaq Inissiaqarfimmullu Qernertunnguanul-
lu Siunnersuut atassuteqarnera isigineqassaaq, 
sumiiffiullu atorneqarnera allanngortinnera 
atorneqanngitsuumiik inissialiornermi atugas-
satut siunertaa allanngortissaaq. 

 

Pilersaarummut allanut tunngatillugu pis-
sutsit. 

Illoqarfiup ilaanut pilersaarummut  3A9-1, 
Qarsaalik sumiiffiup iluaniippoq taannalu 
siunnersuummut  Kommune-p pilersaarusior-
nerata tapiliussaanut nr. 8-imut, Inissiaqarfin-
nut Iiminamut Qarsaalimmullu, kiisalu Inis-
siaqarfinnut Qernertunnguanut ilaavoq. 

 

Inatsisitigut kinguniugallartut  

Inatsisitigut kinguniugallartut piffissamut 
illoqarfiup ilaanut Pilersaarusiornermut siun-
nersuutip kikkunut tamanut oqallisigissann-
gortinneqarneranut saqqummmiunneqarnerani 
attuummassuteqarpoq. Illoqarfiup ilaanut pi-
lersaarusiornerup iluani piffissami tassani 
suliniutinik aallartitsisoqassanngilaq pilersaa-
rusiorneq innuttaasut sunniuteqarniarnerat  
akornuseqqunagu imaluunniit illoqarfiup ilaa-
nut pilersaarutinnguvikkumaartup imarisassa-
nik siorngiisumik.  

 

Inatsisitigut kingunissaviit 

Inatsisitigut kingunissaviit atuutilissapput 
illoqarfiup ilaanut pilersaarutip akuersissuti-
gineqavinnerata kikkunnut tamanut saqqum-
miunneratigut nalunaarutigineqarnerani. Illo-
qarfiup ilaani pilersaarusiornerup akuersissu-
tigineqarnerata iluani suliniutinik aallartitsi-
soqassanngilaq illoqarfiup ilaani pilersaaru-
siornermut akerliusunik. Pissutsini immikkut 
ittuni pingaaruteqarpallaanngitsut allanngor-
tinnissaannut akuersisoqarsinnaavoq. Pingaa-
ruteqarnerit allanngortinneqassappata piuma-
saqaataavoq illoqarfiup ilaanut pilersaarum-
mik nutaamik sanasoqarnissaa. 

 

Kikkunnut tamanut saqqummiussineq. 

Siunnersuut Illoqarfiup ilaanut pilersaarut 
3A8-1, Iiminaq kikkunnut tamanut oqallisigi-
sassanngorlugu saqqummiunneqassaaq piffis-
sami 18. marts 1998 -miit 29. april 1998-ip 
tungaanut . 

Piffissami oqalliffiusussami periarfissiisoqar-
poq naqqiutissanut oqaaseqaatissanillu siun-
nersuummut tunngasunik saqqummiussinis-
samut. Piffissaq eqqorlugu naqqiutinik 
oqaaseqaatinillu   nassiussisoqarpat, 
nassiussat ilanngunneqarumaarput 
Kommunalbestyrelse-p siunnersuummik 
oqallisiginninnivissaanut. Naqqiutit oqaaseqaatillu Nuup Kommunea-
neeriissapput piffissap oqalliffiusup qaangiu-
tinnginnerani, allaganngorlugit Nuup Kom-
muneanullu, Teknik-imut Avatangiisinullu 
Ingerlatsiveqarfimmut, Postboks 1005, 3900 
Nuuk nassiunneqarmikkut qaatiguuliorneqar-
simassapput. 

Siunnersuutit allassimanerat Nunatta Atua-
gaateqarfiani, kommune-p saaffiginittarfiani 
imaluunniit Teknik-imut Avatangiisinullu  
saaffiginninnikkut pineqarsinnaapput telefon 
32 33 77 lokal 311-imut. 

 

 

Akuersissutigineqavinnera. 

Piffissap kikkunnut tamanut saqqummiuse-
reernerup kingorna Kommunalbestyrelse pi-
lersaarut aalajangiiffigivikkumaarpaat, tas-
sungalu ilanngullugu siunnersuutit kikkunnut 

tamanut saqqummiunneqartunut tunngatillu-
gu. 

 

AALAJANGERSAKKAT 
Kommunalbestyrelse-p matumuuna aalajan-
gersakkat aalajangersarpai Inatsisartut peq-
qussutaat nr. 6 december-ip 19-soq 1986-
meersoq naapertorlugu inatsisartut peqqussu-
taat nr. 1, juni 18-soq  1987 allanngortinne-
qarsimasoq nunaminertat atornissaat pilersaa-
rusiornerallu pillugu amma Nalunaarut nr. 23 
novembar-ip 18-soq 1992 nunaminertat ator-
nissaat pilersaarusiornerallu pillugu. 

 

§ 1 Illoqarfiup ilaani pilersaarusiornermi 
siunertaq. 

1.1 Illoqarfiup ilaani pilersaarusiornermi 
qulakkeerneqassaaq  

- sumiiffimmik atorfissaanut atuinis-
saq inissialiornermi marlunnik qule-
riilimmut pingaarnerutillugu pisorta-
nut sulisunut inissialiornermi. 

- sanaartugaq sumiiffiup eqqaanut sa-
naartorfigineqanngitsumut naleqqus-
sarneqassaaq 

- sanaartugaq ilusimigut, qalipaaser-
neqarnermigut sananermi 
atortulerneqarnermigut  
ataqatigiissumik ataasiusutut 
pissuseqassaaq.  

§ 2 Illoqarfiup ilaata pilersaarusiornera-
ta sumiiffia agguataarneqarneralu 

2.1  Illoqarfiup ilaata pilersaarusiorneqarne-
rata Titartaganngorlugu ilanngussami 
nr.1-imi takutinneqarneratut killilersor-
neqarpoq. 

2.2  Sumiiffik nunaminertaq tamakkerlugu  
1,90 ha-voq. 

 

§ 3 Sumiiffiup atornissaa. 

3.1 Sumiiffik inissianut  30-it  miss. sanaar-
torfigisassanngorlugu atugassanngortin-
neqarpoq pingaarnerutillugu pisortat su-
lisuinut inissiassanut. 

3.4 Sumiiffimmi illut mikinerusut sanane-
qarsinnaapput sumiiffiup teknik-ikkut 
pilersornissaanut atugassanut tunngatil-
lugu. 

 

§ 4 Aqquserngit-pisuinnaallu aqqutaan-
nut pissutsit. 

4.1 Nunaminertaq aqqusinertut bil-inullu 
uninngasarfissatut atugassanngortinne-
qassaaq Titartakkami ilanngussami nr. 
2-imi takutinneqartutut. 

4.2 Sanaartorfissatut killiliussap ungasis-
susaa inissiaqarfiit aqqutaannut minner-
paamik 7,5 meter-iuvoq.  

4.3 Sanaartorfissat iluanniik Siaqqinnerup 
 qeqqata tungaanut minnerpaamik 25 
 meter-imik ungasissuseqarpoq. 
4.4 Nunaminertat biilinik qimatsisarfissat 

ineqarfiup aqqutaa atuarlugu inissinne-
qassapput. 

4.5 Biilit 2-t qimatsisarfissannik inissiat  3-
kaarlugit nunaminertamik immikkoor-
titsisoqartassaaq. 

4.6 Inissianut ataasiakkaanut aqqusineeqqat 
2 meteritut silissusillit sananeqassapput 
½ meteritut silitsigisunik illuatungeriin-
nik uningaffissalerneqassallutik, iki-
uiniarnermut atorneqartussatut naatsor-
suutigineqartut il.il. 

4.7  Qanittumi pinnguartarfiliorfigineqartus-
samik nunaminertamik immikoortit-
sisoqassaaq. 

 

§ 5 Sanaartorfiup annertussusia inissisi-
maneralu. 

5.1 Sanaartorfissaq Nunap assitaani nr. 2-
imi ilanngunneqarsimasumi killissariti-
taasut iluanni takutinneqarsimasutut in-
gerlanneqartussaavoq. 

5.2 Illup toqqavii pisariaqavittoqartinnagu 
portuneroqqusaanngillat, tassa imaap-
poq, illup toqqaviata 0,5 meteri sinner-
lugu sumiiffimmi sanaartornermit por-
tuneroqqusaanngilaq. 

5.3 Sanaartornermi illut quleriit marlunn-
gorlugit ingerlanneqassaaq. 

5.4 Quit sanaartorfissami takutinneqarsima-
sutut inissinneqassapput. 

 

§ 6 Sanaartornerup avammut isikkussaa. 

6.1 Illut tamarmik qisunnik iigalersorneqas-
sapput, qalipanneqartussanik imaluun-
niit illup saqqaatigut pladinik qisunnillu 
kusassaataasussanik akuleriisitanik pi-
lersorneqassallutik. 

6.2 Illut qaliai qernertunik illup qalianut 
pappiliassanik pilersorneqassapput. 

6.3 Illut qaliai 25 gradit missaani sivigatig-
isumik ilusilersorneqassapput qe-
qqaniillu qupisutut periarlutik illuttut 
sivigassusissartik atorlugu sananeqas-
sallutik (o.a. illup qalia naliginnaasoq).  

6.4 Illut naliginnaasumik inissiat quleriit 
marluk portussusiannit portunero-
qqusaanngillat. 

6.5 Qalipaasersuineq kommunalbestyrel-
semi qalipaasersuutissatut sumiiffimut 
tamarmiusumut akuerisissutigisima-
saatut ingerlanneqassaaq. 

6.6 Pissutsini immikkut ittut uani taaneqar-
tut oqaluttuaraat pissutsit ataasiakkaat 
sanaartornermik nutaamik ilusilersua-
minnut akuersissutigineqarsinnaapput, 
isikkumikkut qalipaatimikkut atortori-
samikkullu nutaanik ilusilersorneqar-
nermikkut nalillit, tassa imaappoq sa-
naartukkat naliginnaasumik kalaallisut 
illulioriaasiata assiginngisai, kisiannili 
siunissaq ungasinnerusoq eqqarsaatiga-
lugu sanaartoriaatsimik nutaamik ine-
riartortsitsinermi pingaaruteqarsinnaa-
sussaat, soorlu assersuutigalugu atortus-
siat allanngortitaanngitsut atorlugit sa-
naartornermut atassuteqarsinnaavoq, ka-
laallit sanaartornermi atortui atorlugit 
sanaartorneq, nukissiorfinnit sipaarniu-
teqarluni sanaartorneq, imaluunniit si-
laannap pissusiinut tulluuttunngortitsil-
luni sanaartorneq. 

 Sanaartornerit taamaattut qulaani taane-
qartup qanoq pingaaruteqartigisinnaane-
ranik uppernarsaasersortariaqarput nu-
taamimmi sanaartorniaraanni sanaartor-
nermullu pilersaarusiornermi inissiinis-

saq periarfissaqartinniaraanni, aammalu 
pissut ataasiakkaat Kommunalbestyrel-
semit akuersissutigineqartariaqarmata. 

 

§ 7 Nunaminertat sanaartorfiunngitsut. 

7.1 Sumiiffimmi nunaminertat sanaartor-
fiunngitsut toqqammaliorneqassapput 
sanaartorfigineqarlutillu,kiisalu qaqqat 
qaartitserneqarnerini sapinngisaq naa-
pertorlugu mianersuunneqassallutik. 
Sumiiffimmik innarliinerit tamarmik 
aaqqiiffigineqaqqittassapput. 

7.2 Illoqarfiup ilaanut pilersaarusiorfigine-
qartup iluani parabolantenne-nik ikkus-
sisoqarnissaa inerteqqutaanngilaq, taan-
na sumiiffimmi najugalinnit tamanit 
atorneqassappat, soorlu assersuutigalu-
gu anteneqarnissamik peqatigiiffik aq-
qutigalugu ikkussisoqarsinnaavoq. 

  

§ 8 Teknikikkut sanaartugassat. 

8.1 Nunaminertamik agguagarsitsinermut 
atatillugu sanaartornermut agguarsiner-
mut akiliisoqartassaaq. Sanaartornermut 
agguarsinermi akiligassap imarissavai 
sumiiffimmi imermik, kallerup inner-
anik, aqqusinermik, biilit qimattarfis-
saanik, kiisalu biilit qimattarfianniit 
inissiat tunngaanut aqqusineeqqanik 
pilersorneqarsimanerisa naligi. 

8.2 Imeq nunap qaagut kuuttoq, taassaniil-
luni illup qaliatigut imeq kuuttoq, kik-
kut tamat kuuffikkut eqqaaveqarfiannut 
atassuserneqassanngilaq, kisiannili , 
kuuffiliorneqassalluni, taamaasilluni 
eqqaani sanaartukkanut, aqqusinernut, 
aqqusineeqqanut, nunaminertanullu sa-
naartorfigineqanngitsunut akornutaann-
ginniassagami. 

 

§ 9 Atortussanngortitsineq. 

9.1  Taamaasilluni siunnersuutigineqartutut 
Nuup Kommunalbestyrelseani ulloq 9. 
februar 1998 akuersissutigineqarpoq. 

 

Nuup Kommunea ulloq 

 

 

Agnethe Davidsen / Kim Hvistendahl 
borgmester  fg. kommunaldirektør 

 

Teknikkimut Avatangiisinullu Ingerlatsiveqar-
fik ulloq 10. marts 1998. 

 


